
Doha:
Sabko hi khushiyaan milti hai,
Aisi Baba ki bhakti hai,
Sabke hi dukhon ko mitaati,
Aisi Baba ki shakti hai.

Bhajan:
Baante sabhi ko pyaar Balaji,
Karte sabhi pe upkaar Balaji,
Baante sabhi ko pyaar Balaji.

Ram naam ke moti baante,
Ram ke aagyaakaar Balaji,
Baante sabhi ko pyaar Balaji.

Is Kalyug mein raaj hai inka,
Karte dharm ka prachaar Balaji,
Baante sabhi ko pyaar Balaji.

Inke dar jo arji lagaate,
Unke to bhare bhandaar Balaji,
Baante sabhi ko pyaar Balaji.

‘Ramkunwar’ hai tera pujaari,
Kar do mera bhi beda paar Balaji,
Baante sabhi ko pyaar Balaji.

